
Tragedi banjir di Baling

Kuala Lumpur: Arahan diterima
Jabatan Perhutanan Semenan-
jung Malaysia (JPSM) pada 2020
berkaitan status projek ladang
durian Musang King di Gunung
Inas, Baling, Kedah, bukannya
penutupan terus operasi ladang.

Menjelaskan demikian, Ketua
Pengarah JPSM, Datuk Mohd
Ridza Awang, berkata arahan di-
terima daripada kerajaan Kedah
ketika itu hanya menghentikan
penanaman baharu pokok duri-
an di ladang berkenaan dan itu
yvang dikuatkuasakan pihaknya
sejak dua tahun lalu.

Beliau juga menafikan dakwa-
an kerja menanam pokok durian
di lokasi itu diteruskan selepas
arahan pemberhentian penana-
man baharu dikeluarkan pada
Julai 2020, sebaliknya hanya pe-
nyelenggaraan terhadap tana-
man sedia ada yang dilakukan
sehingga kini.

“Mana boleh tamat (tutup) ser-
ta-merta kerana pastinya ada
kontrak antara dua pihak. Se-
lepas arahan (pada 2020) dike-
luarkan Menteri Besar Kedah,
Datuk Seri Muhammad Sanusi

Md Noor, memang tiada kerja
penanaman baharu.

“Arahan pemberhentian pena-
naman baharu dibuat pada 2020
dan tahun lalu, pengarah Jaba-
tan Perhutanan Kedah juga me-
ngeluarkan surat ulangan ara-
han itu kepada pemaju yang tu-
rut membabitkan beberapa ara-
han lain.

“Hanya penyelenggaraan po-
kok durian yang sudah ditanam
dibenarkan oleh Jabatan Perhu-
tanan sejak tempoh itu (Julai
2020) sehingga sekarang, iaitura-
watan pembajaan terhadap po-
kok, cuci keliling pokok dan pem-
bersihan ladang,” katanya ke-
pada BH semalam.

Mohd Ridza menjelaskan, ha-
nya 20 peratus daripada kese-
luruhan keluasan diluluskan
untuk projek pembangunan La-
dang Rakyat di kawasan tanah
tinggi itu ditanam dengan spesis
buah-buahan dan penanaman
baharu sudah tidak dibenar-
kan.

Muhammad Sanusi sebelum
ini menafikan pentadbirannya
terbabit dalam ladang durian itu
vang dikaitkan dengan tragedi

banjir lumpur dan kepala air di
Kupang pada Isnin minggu lalu,
sebaliknya menyalahkan keraja-
an negeri terdahulu di bawah
pimpinan Datuk Seri Mukhriz
Mabhathir.

Mukhriz pula menegaskan, pe-
nebangan pokok di Hutan Sim-
pan Gunung Inas dimulakan ke-
rajaan negeri pimpinan PAS, an-
tara 2008 hingga 2013 melalui
pembangunan Ladang Sejahte-
ra.

Pembangunan projek ladang
itu dirintis ketika Kedah ditadbir
PAS bagi tempoh 2008 hingga 2013
diketuai Allahyarham Tan Sri
Azizan Abdul Razak. BN kemu-
dian mengambil alih pentadbi-
ran di bawah pimpinan Mukhriz
(2013-2016) dan kemudian, Datuk
Seri Ahmad Bashah Abu Hanifah
(2016-2018).

Pada Pilihan Raya Umum Ke-14
pada 2018, Pakatan Harapan (PH)
berjaya menawan Kedah dan Mu-
khriz kembali menjadi Menteri
Besar mewakili BERSATU yang
ketika itu komponen PH sebelum
PAS mentadbir semula dengan
diketuai Muhammad Sanusi di
bawah Perikatan Nasional (PN).

‘erima permohonan bulan lalu
Sementara itu, Ketua Pengarah
Jabatan Alam Sekitar (JAS),
Wan Abdul Latiff Wan Jaffar, ber-
kata belum ada keputusan dibuat
terhadap permohonan pemaju
ladang durian di Gunung Inas
untuk menukar komponen tana-
man daripada getah kepada du-
rian yang diterima JAS bulan
lalu.

Memaklumkan demikian ke-
pada BH semalam, beliau mene-
gaskan, sehingga keputusan ber-
hubung permohonan itu dike-
luarkan, tiada penanaman baha-
ru durian sepatutnya diteruskan
di kawasan terbabit.

“JAS sedang teliti permohonan
berkenaan kerana baru terima
permohonan itu bulan lalu. Pro-
ses penelitian perlu dilaksana-
kan bersama jawatankuasa pe-
nilaian teknikal kajian impak
alam sekitar (EIA) sebelum ke-
putusan dibuat.

“Setakat ini, belum ada kepu-
tusan (lulus atau tidak), tapi saya
fikir dalam masa terdekat, ke-
putusan mengenai permohonan
itu perlu dibuat,” katanya yang
kelmarin mengesahkan laporan
EIA diluluskan pada Julai 2013
untuk projek di gunung berke-
naan, sama sekali tiada kaitan
tanaman durian.

Sebaliknya, EIA diluluskan ke-
tika itu membabitkan pembangu-
nan ladang hutan yang mengan-
dungi tiga komponen, iaitu pem-
balakan, silvikultur dan tebang
habis untuk tujuan penanaman
getah klon balak serta pemba-
ngunan hutan ‘mono-crop forest
plantation’ bagi penghasilan ka-
yu getah dan lateks.

